Gwasanaethau Boreol i Ysgolion Uwchradd  -  gol. Catrin Lewis


Cerddi Rhys Pritchard (Y Ficer Pritchard)
· Emyn

· Ar un adeg roedd cerddi Rhys Prichard yn enwog iawn yng Nghymru.  Roedd pobl yn gyfarwydd iawn â’r geiriau ac yn eu gwybod ar eu cof, fel rydyn ni’n gwybod geiriau caneuon pop.  
· Rhys Prichard gyfansoddodd y pennill yma.
Bwyd i’r enaid, bara’r bywyd,
Gras i’r corff, a maeth i’r ysbryd,
Lamp i’r droed, a ffrwyn i’r genau
Yw Gair Duw, a’r holl ’Sgruthurau 

·  Mae Rhys Pritchard yn cael ei adnabod fel y Ficer Prichard a cafodd y penillion eu cyhoeddi yn 1630 er mwyn helpu i werthu Beibl poced bach oedd newydd ddod o’r wasg.

· Ar y pryd roedd Beiblau yn fawr ac yn ddrud, a dim ond eglwysi oedd yn gallu eu prynu.  Ond, roedd y Beibl newydd yn ddigon rhad i gael ei brynu gan bobl gyffredin.  

· Roedd penillion y Ficer Prichard yn syml iawn, ond roedden nhw’n dysgu pethau pwysig i bobl Cymru ar y pryd.  Gwnaeth gyfraniad pwysig iawn i fywyd eglwysi Cymru yn y cyfnod.  Casglwyd ei benillion at ei gilydd dan yr enw Cannwyll y Cymry yn y flwyddyn 1681.  Dyma un bennill-
Awn i Fethlem i gael gweled
Mair a Mab Duw ar ei harffed;

Mair yn dala rhwng ei dwylo

Y mab sy’n cadw’r byd rhag cwympo!

· Neu beth am y bennill yma sy’n sôn am farwolaeth?
Ni chawn aros mwy na’n tadau,

Awn i’r ffordd yr aethant hwythau;

Rhaid in fynd i wneuthur cyfri’,

A rhoi lle i eraill godi.

· A dyma i chi bennill dda i ddisgyblion ysgol ei chofio
Tywallt fendith ar fy nhrafael,

Pâr im ddysgu yn ddiogel;

Rho im gymorth i ddeallu,

Ac i gofio’r peth wy’n ddysgu.
· Gweddïwn
O Dduw, wrth i ni edrych yn ôl ar hanes ein gwlad, rydyn ni’n sylweddoli bod arwyr y gorffennol wedi gwneud llawer o waith da.  Diolch i ti am bobl sydd wedi ceisio rhannu’r newyddion da am Iesu Grist.  Helpa ni i weld pwysigrwydd y Beibl a helpa ni i ddeall a chredu ei neges.   

